
Тема. Һөнәрләр иленә сәяхәт.

          Икеурынлы саннарны бүлү.

Максат. Укучыларны 87:29, 66:22 тибындагы бүлү алымы белән таныштыру; бүлүнең дөреслеген тапкырлау белән тикшерү һәм мәсьәлә чишү күнекмәләрен ныгыту; һөнәрләр турында белемнәрен тирәнәйтү. Һөнәр сайлауга кызыксыну тәрбияләү; уйлау сәләтен, логик фикерләвен, хәтерне үстерү өстендә эшләү; укучыларның фән белән кызыксынуларын үстерү.

Материал. “Математика” Моро, 2 класс, “Хикмәтле математика” И.Г. Сәгъдиев, “Первое сентября”, №2,  2007 г.  “Мәгариф” №1, 2008 ел.

Җиһазлау. Сүзләр язылган тасмалар, кулдан эшләнгән әйберләр (геометрик фигуралар), рәсемнәр.

Дәрес тибы. Сәяхәт дәрес.

Дәрес барышы.

1. Оештыру.

1) кунаклар белән исәнләшү.

Хәерле көн дуслар сезгә!

Хәерле көн һәммәгезгә.

Математиканы өйрәнүдә 

Уңыш булсын безгә.

Гел бишлеләр алып торыйк.

Өлкәннәрне сөендерик.

Шушы изге теләк белән

Хәзер дәрескә керик.

2) дежур рапорты.

2. Актуальләштерү.

1) Число язу.

2) Матур язу.

4 тапкыр арттыр :                 4  8  12 16 20 24 28 32 36 40

-Бу эшне башкарганда сезгә нинди сыйфатлар ярдәм итте?
-Бу сыйфатлар мәктәптә ни өчен кирәк?

-Ә яхшы уку ни өчен кирәк дип уйлыйсыз?

3. Яңа темага әзерлек эше.

1) Без дә күңеллерәк эш белән шөгыльләнеп алырбыз.

“Шифрга ачкыч” уены

            “Һөнәр гаиләне яшәтә”
-Әйе, һөнәрле кешеләр булмаса, гаилә тулы көченә яши алмас иде. Бары тик хезмәт булганда гына гаиләдә бар да була.

   Бүген без дә сезнең белән “Һөнәрләр иленә” сәяхәт итәрбез. Ләкин күңелдән генә. Берничә сезгә таныш та, таныш булмаган да һөнәрләр белән якыннанрак танышырбыз һәм үзебезнең йөрәкләргә салып куярбыз. Бәлки киләчәктә кирәк булыр. Әйдәгез кузгалыйк!

4. Яңа  теманы аңлату.

-Тактага күз салыйк әле. Анда язылган аңлатмаларны укып карыйк.

66:22     87:29

Икеурынлы санны икеурынлы санга бүлү

Аңлатып күрсәтү

Өлешне сайлап кую ысулы белән эзлибез

66:22

1)22*2=44

44<66

2)22*3=66

66=66

Димәк, 66:22=3 була.

Икенче аңлатманы 1 укучы аңлата.

Нәтиҗә: икеурынлы саннарны бүлгәндә, өлешне сайлап кую юлы белән эзлибез. Бу - безнең яңа темабыз.
Яңа теманы ачыклаганда без якынча гына булса да яңа һөнәр кешеләре булып алдык - эзләнүче-тикшерүче.

-Кемнәр икән ул эзләнүче-тикшерүчеләр? Ничек күз алдына китерә аласыз?

-Эзләнүче-тикшерүче (следователь) – җинаятьчеләрне эзләгәндә шаһитлар эзләүче җинаятьне ачыклаучы, исбат итүче әйберләр эзләүче. 
5. Яңа теманы ныгыту.

1) Эзләнүче-тикшерүчеләр булуыбызны дәвам итик.

Аңлатмалар чишү №2, 18 нче бит (1,2 багана)
-Рәхмәт балалар! 

2) Логик мәсьәлә.
Америкадан килгән эзләнүчеләр Россиядәге 5 мәктәпне тикшерергә тиеш булганнар. Алар артык тырышып җибәргәннәр. 2 тапкыр артык мәктәпне тикшергәннәр. Әгәр 1 мәктәптә 10 укучы укыса, алар ничә укучыны газаптан коткарганнар?
Нәтиҗә: эзләнүче-тикшерүчеләр дә игътибарлы, тапкыр, күзәтүчән, белемле булырга тиешләр.

6. Алган белемнәрен ныгыту.

1) Мәйдан, периметр табу.

- Гаилә логотибына күз салыгыз әле. 2008нче ел - гаилә елы. Кеше тормышында иң мөһиме: йорт салу, агач утырту,балалар үстерү. Без яхшы, җылы, якты йортларда яшибез. Дөньялар үзгәрә, кеше яхшырак яшәргә омтыла. Безгә дә яңа йортлар салырга кирәк булыр. Йорт салу өчен аның планын билгеләргә, сызымын сызарга кирәк. Йорт салуны нигез корудан башлыйлар. Нинди фигура формасында булырга мөмкин икән нигез?
Аның өчен безгә йортның иңен һәм буен белергә кирәк.

Иңе-10м

Буе-8м

S-?      

P-?
2) Хәзер җиңел генә йортыбызны төзеп карыйк. Киселгән геометрик фигуралардан йортлар төзү.
3) Шакмак санап йорт схемасын сызу.
3 шакмак өскә
1 шакмак сулга

авыш итеп 3 шакмак өскә

авыш итеп 3 шакмак аска

1 шакмак сулга

3 шакмак аска

1 шакмак сулга 

2 шакмак өскә
2 шакмак сулга

2 шакмак аска

1 шакмак сулга

Чагыштыру

-Без нинди һөнәр ияләре булып алдык әле генә?

-Архитектор кем ул?

-Архитектор булу өчен нинди сыйфатлар кирәк булачак?

4) Логик мәсьәлә.
6 метрлы агачны тигез өлешләргә бүлгәннәр һәм 5 урыннан кискәннәр. Һәр өлеш нинди озынлыкта булыр?
Физкультминутка.
“Тапкыр музыкант”

Уен коралында уйнаганда музыкантның ике кулы  да эшли. Ә шул вакытта аның белән нинди дә булса хәл булса?

Түбәндәге очраклар булган дип уйлап, музыкантның хәрәкәтләрен сурәтләп күрсәтегез:

· скрипкачының маңгаенда чебен йөри;

· быргы кычкыртучының чалбары шуып төшә башлый;

· гармунчының аягы кычыта;

· гитарачының киеме стенадагы кадакка эләккән.

5) Хәзер мин әйткән сүзләрне хәтердә калдырырга тырышыгыз:
Кыяр, миләш. помидор, карлыган, слива. кабак, алма, кавын.

-Ничә сүз әйтелде?
-Нинди төркемнәргә бүлеп булыр?

-Нәрсә темасына багышланган бу сүзләр?

-Табигатьне өйрәнүче, күзәтүчеләрне кемнәр дип атап йөртәбез?

-Биолог ул - терек табигать белән кызыксынучы, үсемлекләрнең һәм хайваннарның төзелеше, килеп чыгышы, кайда яшиләр, нәрсә белән тукланалар - шуны ачыклаучы. Биолог күзәтүчән булырга, кечкенә генә үзгәрешне дә сизеп алырга тиеш.

6) рәсемнәр буенча эш; (рәсемдәге алмалар санын бел, ике рәсем арасындагы аермаларны тап, кайсы күбәләк нинди чәчәккә кунган, нинди җәнлек яшерелгән)
7) мәсьәлә чишү: №5, 18 бит;

8) логик мәсьәлә;

Пиратлар, хәзинә табу өчен, 12 адым төньякка, 5 адым көньякка, аннан тагын 4 адым төньякка һәм 11 адым көньякка бардылар. Хәзинә кайда яшерелгән?
9) блиц- турнир.

Биолог шундый хәлдә дә калырга мөмкин: аңа бик тиз генә нинди дә булса карар кабул итәргә туры килә. Ул тиз генә җавап та таба белергә тиеш. Бездән яхшы биологлар чыгар микән? Үзебезне тикшереп карыйк әле.
Сорауларга телдән җавап. 
(Билгесез кушылучыны табу өчен .........

(Киметүчене табу өчен ............

(Бүлүчене табу өчен ............

(Билгесез тапкырлаучыны табу өчен.....

(Турыпочмаклыкның мәйданын табу өчен..........

( Турыпочмаклыкның периметрын табу өчен..................

(Кыйммәтне табу өчен.............

(Бәяне табу өчен........... 
Нәтиҗә: -биолог булу өчен нинди сыйфатларга ия булырга кирәк?

10) Без “ һөнәрләр иленә” сәяхәт итәбез бит. Сәяхәткә җәяү дә, автобуслар белән дә барып була. Ләкин без күңелдән генә сәяхәт итәбез. Автобус белән сәяхәт итәбез дип күз алдына китерсәк, нинди һөнәр иясе белән бәйләнешкә керәбез?
-Хәзер бер уен уйнап алырбыз.

Машина йөртүче йортларның берсенә товар илтеп куярга тиеш була.Ул маршрутның схемасын истә калдырган,ә йорт номерын оныткан. Шуңа да карамастан товар әйтелгән урынга илтеп җиткерелгән. Менә сез дә маршрут схемасын истә калдырып, нинди йорт номерына икәнен әйтегез.
10) Логик мәсьәлә.
Гаяз абыегыз Казанга барганда 1 сәг. бара. Ә кайтканда  60 минут кайта. Бу ни өчен шулай?
-Машина йөртүче нинди булырга тиеш?
Аңа математиканы белергә кирәкме?

7. Йомгаклау.
-Без “Һөнәрләр иленә”сәяхәт иттек. Нинди һөнәрләр белән якыннанрак таныштык? Бу һөнәрләр барысы да безгә бик якын, тормышта кирәкле. Бәлки сез дә үзегезгә кабул итеп алырсыз. Яхшы һөнәр иясе, яхшы кеше булу өчен, яхшы тормышта яшәү өчен нинди сыйфатларны булдырырга кирәк? Бу сыйфатларга ия булу өчен математика фәне ярдәм итәме?
  Нәтиҗә: нинди генә һөнәр иясе булсак та математика фәнен яхшы үзләштерергә кирәк.
-Сез бүгенге дәрестә нәрсәләр белдегез? Темабыз нинди иде?

8.Өйгә эш бирү.

№2, (3, 4 багана)

№3, 18бит.

               Бигрәк матур һәм кызык ул

               Безнең һөнәр илебез.

               Сау булыгыз, кунаклар,

               Безгә тагын килегез!   
